
 
ГРАД  СКОПЈЕ 
СЕКТОР ЗА СООБРАЌАЈ 
 

 
 
 
ДО:  
Градоначалник на Град Скопје 
        
 
 
 
 
 
 
Почитувани, 
 
 

Секторот за сообраќај изготви ПРЕДЛОГ - ОДЛУКА за воспоставување на 
меѓуопштинска соработка помеѓу Град Скопје и Општина Гази Баба за поставување 
на сообраќајна сигнализација и направи за смирување на сообраќајот во населба 
Автокоманда, Општина Гази Баба. 
​ Предлог – Одлуката е усогласена со Секторот за правни работи и предлагаме 
истата да ја поставите како точка на дневен ред на наредната седница на Совет на 
Град Скопје. 
 
 
Со почит,  
 
    Изработил 
    Мартин Мициќ д.с.и. 
    ______________________ 
 
    Контролирал 
    Александар Крстески д.с.и. 
    _____________________ 
 
    Јане Илиоски д.с.и. 
    ______________________ 
   ​ ​ ​                                                                 Одобрил 
​ ​ ​ ​ ​ ​ ​            Раководител на Сектор 
​ ​ ​ ​ ​ ​ ​ ​     Александар Велков  
​ ​ ​ ​ ​ ​   ​ ​ _____________________                              
​ ​ ​ ​ ​ ​ ​ ​      
 
 
 
 
 
 
 
 



 
 
 
 
До 
Претседател на  
Советот на Град Скопје  
 
 
 
 
 
 
 
 
ПРЕДМЕТ: Доставување на материјал за седница 
 
 
Почитувани, 
 

Ве молиме да ја поставите како точка на дневен ред на наредната седница на 
Советот на Град Скопје:  

 
1.​ ПРЕДЛОГ - ОДЛУКА за воспоставување на меѓуопштинска соработка 

помеѓу Град Скопје и Општина Гази Баба за поставување на сообраќајна 
сигнализација и направи за смирување на сообраќајот во населба 
Автокоманда, Општина Гази Баба. 

 
Предлог – одлуката е усогласена со Секторот за правни работи и предлагаме истата 
да ја поставите како точка на дневен ред на наредната седница на Совет на Град 
Скопје. 
 
 
 
 
 
 
 
 
 
           ​ ​ ​ ​ ​ ​  ГРАДОНАЧАЛНИК НА ГРАД СКОПЈЕ  

                                                                                 Орце Ѓорѓиевски 
                                                                          _____________________                               
                                                                              

 
 
 
 
 
 
 
 
 
 



 
 
 
 
 

 
 

Г Р А Д   С К О П Ј Е 
 
 
 

                                          ПРЕДЛАГАЧ        Градоначалник на Град Скопје 
 
                         
                                        ИЗГОТВУВАЧ:       Сектор за сообраќај 
                                                                         
 
                                     ПРЕТСТАВНИК:       Раководител на Сектор за сообраќај 
 
                                                                      
                                        ПОВЕРЕНИК :       Претставник од Сектор за сообраќај ​  
 
 
 
 

 
 

П Р Е Д Л О Г  -  О Д Л У К А  
 

за воспоставување на меѓуопштинска соработка помеѓу Град Скопје и 
Општина Гази Баба за поставување на сообраќајна сигнализација и направи 
за смирување на сообраќајот во населба Автокомада, Општина Гази Баба. 

 
 
 

 
 
 
 
 

 
 
 
 
 
 

 
 

Скопје, октомври 2026 год. 
 

 



 
 Предлог 

 
Врз основа на член 36 и член 14 од Законот за локалната самоуправа („Службен весник 
на Република Македонија“ бр. 05/02 и „Службен весник на Република Северна 
Македонија“ бр. 202/24), а во врска со член 4 од Законот за меѓуопштинска соработка 
(„Службен весник на Република Македонија” бр. 79/09 и „Службен весник на Република 
Северна Македонија“ бр. 241/24), Советот на Град Скопје на ______________ седница, 
одржана на ______________ 2026 година, донесе 
 

ОДЛУКА 
 

за воспоставување на меѓуопштинска соработка помеѓу Град Скопје и Општина Гази 
Баба за поставување на сообраќајна сигнализација и направи за смирување на 

сообраќајот во населба Автокоманда, Општина Гази Баба 
 

Член 1 
Со оваа Одлука се воспоставува меѓуопштинска соработка помеѓу Град Скопје и 

Општина Гази Баба за поставување на сообраќајна сигнализација (вертикална и 
хоризонтална сигнализација) и направи за смирување на сообраќајот врз основа на 
утврден режим на сообраќај на улици согласно на ДУП за УЗ „Автокоманда“ – Урбан 
Блок 2А и Урбан Блок 2Б, во населба Автокоманда на подрачјето на Општина Гази Баба 
и се уредува начинот и условите на финансирањето, како и други прашања во 
остварување на заедничката цел и интерес. 
 

Член 2 
Проценетата вредност за реализација на меѓуопштинската соработка од член 1 на 

оваа Одлука, изнесува 2.918.848,00 
(двамилионидеветстотинииосумнаесетилјадиосумстотиничетириесетиосум) денари со 
вклучен ДДВ. 

Град Скопје во остварувањето на оваа соработка ќе учествува со средства во 
висина од 2.918.848,00 
(двамилионидеветстотинииосумнаесетилјадиосумстотиничетириесетиосум) денари со 
вклучен ДДВ, обезбедени од програма Ј6, ставка 424, конто 424390, од Буџетот на Град 
Скопје за 2026 година. 

Општина Гази Баба во остварувањето на оваа соработка ќе учествува со 
изработен и ревидиран Основен сообраќаен проект за измена на режим на сообраќај на 
постојната состојба на улична мрежа во населба Автокоманда – Општина Гази Баба, 
како и со решавање на имотно – правните спорови. 

Средствата од ставот 1 од овој член, ќе се користат исклучиво за намената од 
член 1 од оваа Одлука, во согласност со прописите со кои се уредува поставување и 
изведба на работи од ваков тип, а изведбата ќе се реализира преку ЈП „Улици и патишта“ 
– Скопје.  

 
Член 3 

За реализација на оваа одлука Градоначалникот на Град Скопје ќе склучи договор 
со Градоначалникот на Општина Гази Баба, во форма и содржина пропишана со Законот 
за меѓуопштинска соработка. 
 

Член 4 
Оваа одлука влегува во сила со денот на објавувањето во “Службен гласник на Град 
Скопје“. 
 
Број __- _______                                                       С О В Е Т  Н А  Г Р А Д   С К О П J Е 
__________ 2026 година                                                    ПРЕТСЕДАТЕЛ, 
Скопје                                                                       ​     



 
 
 

 
ОБРАЗЛОЖЕНИЕ 

 
Со член 36 од Законот за локалната самоуправа („Службен весник на 

Република Македонија“ број 5/02 и „Службен весник на Република Северна 
Македонија“ број 202/24), е утврдена надлежноста на Советот на Град Скопје, а со 
член 14 од истиот закон, утврдено е дека општините можат меѓусебно да 
соработуваат. Согласно член 4 од Законот за меѓуопштинска соработка („Службен 
весник на Република Македонија“ број 79/09 и „Службен весник на Република 
Северна Македонија“ бр.241/24) Oдлука за воспоставување на меѓуопштинска 
соработка донесува секој од советите на општините, заради остварување на 
заеднички интереси и вршење на заеднички работи од надлежност на општините. 
Поаѓајќи од таквата можност, аргументирана од страна на Градот Скопје и 
Општината Гази Баба како проект во рамките на редовна стручна соработка, го 
оценуваат како еден од заедничките приоритети. 

Врз основа на проценка извршена од страна на 24 ИНГ дооел Битола, 
констатирано е дека за поставување и изведба на сообраќајна сигнализација 
(вертикална и хоризонтална сигнализација) и направи за смирување на сообраќајот, 
врз основа на утврден режим на сообраќај на улици согласно на ДУП за УЗ 
„Автокоманда“ – Урбан Блок 2А и Урбан Блок 2Б, во населба Автокоманда на 
подрачјето на Општина Гази Баба, согласно на Основен сообраќаен проект со 
технички број 259-2/2021-1 од 04.2025 година, потребни се 2.918.848,00 
(двамилионидеветстотинииосумнаесетилјадиосумстотиничетириесетиосум) денари 
со вклучен ДДВ. Поставувањето и изведбата на предметната сообраќајната 
сигнализација ќе биде реализирано од страна на Јавното Претпријатие „Улици и 
патишта“ – Скопје, согласно на утврдениот Ценовник на ЈП „Улици и патишта“ – 
Скопје бр. 02-4255/3 од 29.08.2023 година, бр. 02-6865/7 од 22.12.2023 година и бр. 
02-1431/4 од 07.03.2024 година, за кој Советот на Град Скопје има донесено Одлука 
за давање на согласност („Службен гласник на Град Скопје“ бр. 14/23, бр. 4/24 и бр. 
12/24). 

Средствата потребни за реализација на оваа Одлука, Град Скопје ќе ги 
обезбеди од Буџетот на Град Скопје за 2026 година. 

Општина Гази Баба во остварувањето на оваа соработка ќе учествува со 
изработен и ревидиран Основен сообраќаен проект за измена на режим на сообраќај 
на постојна состојба на улична мрежа во населба Автокоманда – Општина Гази Баба. 

Врз основа на горенаведенето, се предлага Советот на Град Скопје да ја 
донесе предложената Одлука за воспоставување меѓуопштинска соработка помеѓу 
Град Скопје и Општина Гази Баба за поставување на сообраќајна сигнализација и 
направи за смирување на сообраќајот во населба Автокоманда, Општина Гази Баба. 

